
     PRAVILNIK

Na osnovu člana  50  stav  (3) Zakona o oružju i municiji Brčko distrikta Bosne i Hercegovine («Službeni glasnik Brčko distrikta Bosne i Hercegovine» broj: 39/11) i člana 22. stav (1) tačka  d) Zakona o Policiji Brčko distrikta Bosne i Hercegovine («Službeni glasnik Brčko distrikta Bosne i Hercegovine» br: 31/09; 60/10 i 31/11),  donosim

PRAVILNIK
O  UNIŠTENjU  ORUŽJA I  MUNICIJE
DIO PRVI - OPŠTE ODREDBE

Član 1.

( Predmet )

Ovim Pravilnikom se utvrđuje način, postupci i nadležnost za uništenje oružja i municije koje je oduzeto rješenjem Policije Brčko distrikta Bosne i Hercegovine ( u daljem tekstu: Policija ) u pravosnažno okončanom upravnom postupku. 

Član 2.

( Definicije )

Pojedini pojmovi upotrijebljeni u ovom Pravilniku imaju sljedeće značenje:

a) „oružje i manja količina municije“ označava oružje i municiju koja po svom broju, obimu i skladišnim kapacitetima Policije može biti čuvano i skladišteno u depozitu Policije;

b) „ veća količine oružja „ označava oružje koje po svom broju, obimu i skladišnim kapacitetima ne može biti čuvano i skladišteno u depozitu Policije ;

član 3

( Primjena )

(1) Odredbe ovog Pravilnika  odnose se na sve vrste oružja i municije ( u daljem tekstu: oružje) koja su oduzeta od fuzičkog, pravnog lica i preduzetnika na području Brčko distrikta Bosne i Hercegovine (u daljem tekstu: Distrikt) u upravnom postupku po pravosnažnom rješenju Policije.

(2) Odredbe ovog Pravilnika se ne odnose na oružje oduzeto pravosnažnom sudskom odlukom ili je dobrovoljno predano od strane fizičkog, pravnog lica ili preduzetnika.

Član 4.

( Raspolaganje sa oduzetim oružjem )

Ukoliko vlasnik svoje oduzeto oružje  u roku od tri mjeseca od pravosnažnosti rješenja o oduzimanju ne proda ili ne pokloni fizičkom ili pravnom licu koje ima odobrenje za nabavljanje takvog oružja isto se uništava u skladu sa ovim Pravilnikom.

DIO DRUGI -  NAČIN I POSTUPAK ČUVANjA  ODUZETOG ORUŽJA I MUNICIJE
Član 5.

( Čuvanje i skladištenje oružja)

Oružje koje je u upravnom postupku oduzeto pravosnažnim rješenjem od fizičkog, pravnog lica ili preduzetnika, do njegovog uništenja, uskladištit će se, zavisno od vrste oružja, u skladišnom ili drugom smještajnom prostoru koji odgovara namjeni oduzetog oružja, i to:

a) oružje iz  člana 2 stava (1) tačka a) ovog Pravilnika u depozitu Policije,

b) oružje iz člana 2 stav (1) tačka b) ovog Pravilnika u specijalizovanim skladišnim prostorijama Vlade Brčko distrikta BiH ili drugim odobrenim skladišnim prostorima izvan Distrikta.

Član 6.

( Način čuvanja )

Vlasnik skladišta iz člana 5 ovog Pravilnika, koji je zadužen za privremeno čuvanje oduzetog oružja,  obavezan je da oduzeto oružje:

a)  čuva u skladu sa pozitivnim propisima,
b)  odgovara za njegovu bezbjednost.


DIO TREĆI -  NAČIN I POSTUPAK UNIŠTENJA ODUZETOG ORUŽJA 

Član 7.

( Rješenje o uništenju )
 (1) U svim slučajevima kada je oružje oduzeto u pravosnažno okončanom upravnom postupku, a istekao je propisani rok od tri mjeseca za njegovu prodaju ili poklanjanje, Policija će donijeti rješenje o uništenju oružja.

(2) Rješenjem o uništenju oružja može biti obuhvaćen veći broj oružja, za koje su se u skladu sa stavom (1) ovog člana stekli uslovi za uništenje.

Član 8.

(Sadržaj rješenja o uništenju )

 (1) Rješenje o uništenju oružja, nakon što Policija zaključi ugovor sa ovlaštenom organizacijom koja će izvršiti njegovo uništenje,  sadrži: 

a) redni broj, datum,
b) vrsta oružja ili muncije, 

c) fabrički broj oružja, 

d) kalibar , 

e) količina oružja, municije,  

f) dan i vrijeme uništenja, 

g) mjesto uništenja,

h) naziv ovlaštene organizacije koji će izvršiti uništenje, 

i) uslove i način prevoza i osiguranja bezbjednosti transporta, 

j) marka, tip, registarski broj i vlasnik vozila kojim se vrši prevoz do mjesta uništenja, 

k) ime i prezime, JMB i broj lične karte vozača koji vrši prevoz oružja za uništenje, 
l) lica koja će vršiti fizičko obezbjeđenje transporta,

m) ime i prezime članova Komisije  koji će prisustvovati uništenju oružja i koji će 

     potpisati i preuzeti zapisnik o uništenju.
Član 9.

( Način postupanja )

.

(1)Oružje oduzeto pravosnažnim rješenjem ne može se ustupiti, pokloniti niti dati na privremeno korištenje drugom pravnom ili fizičkom licu, bez obzira na svrhu za koju bi se koristilo.

(2)Oružje iz stava (1) ovog člana ne može se ustupati u humanitarne namjene, niti privremeno koristiti za pokazne, vježbovne ili druge aktivnosti obuke bilo kojih organa ili pojedinaca.

DIO ČETVRTI - UNIŠTAVANjE PRAVOSNAŽNO ODUZETOG ORUŽJA I MUNICIJE
Član 10.

( Prijedlog za uništenje )

Uništavanje pravosnažno oduzetog oružja vrši se na prijedlog Komisije iz člana 11 ovog Pravilnika.

Član 11.

( Komisija )

(1)Postupku unišenja oružja iz člana 12 ovog Pravilnika prisustvuje i Komisija za uništenje pravosnažno oduzetog oružja, koju imenuje šef Policije na period od dvije godine. 

 (2)Komisiju iz stava (1) ovog člana sačinjavaju tri člana iz reda zaposlenih u Policiji i to: instruktor gađanja, policijski službenik zadužen za depozit Policije i viši stručni saradnik za oružje i municiju. 

Član 12.

( Postupak uništenja )

(1)Oružje se potpuno uništava na način:

 a.) da se izreže na dijelove plamenikom aparata za autogeno zavarivanje na presjecima zatvarača navlake, ležišta naboja, a zatim taljenjem u odgovarajućim pećima,

b.) presovanjem, a zatim topljenjem putem njegovog zagrijavanja i topljenja u pećima na                        temperaturama na kojima se željezo topi, oblikuje i prerađuje u druge namjene,

c.) pomoću valjka, mašine za rezanje metala ili hidraulične prese, a zatim taljenjem u odgovarajućim pećima.

 (2) Municija za vatreno oružje kao eksplozivna materija uništava se  detonacijom, sagorijevanjem ili drugim postupcima industrijske prerade koji je dovode u stanje trajne i potpune bezopasnosti i neškodljivosti za život i zdravlje ljudi i imovine ili na drugi odgovarajući način na određenim mjestima, koji udovoljavaju bezbjednosno-tehničkim uslovima.

Član 13.

( Zapisnik o uništenju )

(1)Komisija iz člana 11 ovog Pravilnika sačinjava zapisnik o uništenju oružja, koji potpisuju svi članovi komisije i ovlašteno lice organizacije u kojoj je izvršeno uništavanje oružja.

(2)U zapisnik se navode svi podaci o oružju iz člana 8 stav (1) ovog Pravilnika, dok stručnu i tehničku pomoć Komisiji pružaju nadležne organizacione jedinice Policije.

DIO PETI -  PRIJELAZNE I ZAVRŠNE ODREDBE
Član 14.

( Troškovi uništenja )

Troškovi uništenja oružja padaju na teret budžeta  Distrikta .

Član 15.

( Evidencija  )

(1)Evidenciju o uništenom oružju vodi Policija.

(2)Evidencija o uništenom oružju sadrži slijedeće  podatke: redni broj; podaci o oružju (vrsta, marka, tip, fabrički broj, kalibar), vrsta i količina municije,  datum uništenja, mjesto uništenja, naziv organa koji je izvršio uništenje i primjedba, i kao Prilog broj 1 sastavni je dio ovog Pravilnika.

Član 16.

(Stupanje na snagu )

Ovaj Pravilnik stupa na snagu danom donošenja i objaviće se u  «Službenom glasniku Brčko distrikta BiH»


Broj:                          






    Š  E  F

Datum:
16.11.2011.godine

                               POLICIJE BRČKO DISTRIKTA BIH

                                                           

                                       Goran Lujić

Obrazac broj: 1.

